
[Kemudian, berdoalah kepada Allah dengan apa yang engkau mahu,

insha Allah, doamu akan diperkenankan]

Biografi al-Shaykh ‘Abd al-Magsid Muhammad Salim al-
MisrT (w.1397H)

Al-Shaykh al-‘Arif billah ‘Abd al-Magsid Muhammad Salim adalah
seorang tokoh tafsir dan sufi dari bumi Mesir. Beliau merupakan
pengasas bagi “Jama‘at Tilawat al-Qur'an al-Karim” di sana. Beliau
dilahirkan di Zaqaziq pada fajar hari Isnin 11 Muharram tahun 1317
Hijrah bersamaan 22 Mei 1899 Masihi. Beliau menghabiskan masa
beliau di dalam majlis-majlis al-Quran, zikrullah dan selawat ke atas
Rasulullah # sepertimana beliau telah berkhidmat dengan dirinya,
hartanya dan waktunya untuk para fakir miskin dan golongan susah
serta berhajat. Beliau wafat pada malam Jumaat 26 Sya’ban tahun
1397 Hijrah bersamaan 11 Ogos 1977 Masihi. Beliau juga dikurniakan
ru’'yah salihah sebelum kewafatan beliau apabila beliau melihat
Rasulullah # memeluk dan mencium beliau serta memberitahu beliau
tentang saat pertemuan yang telah hampir. Beliau dikebumikan di
kawasan perkuburan yang berdekatan dengan magam al-Amir Sayf al-

Din yang berdekatan dengan Masjid al-Imam al-Shafi‘T di Mesir.

Gambar magam beliau di Mesir

